
ang buong rehiyon ng daigdig nang panahong iyon. 
Naniniwala ang Israel at Siria na sa pagsakop sa Juda, 
magkakaroon sila ng mas maraming tao at suplay para 
labanan ang papasugod na mga taga- Asiria (tingnan 
ang 2 Nephi 17:5–6). Pinag- isipang mabuti ni Haring 
Achas ang pagsanib sa Israel at Siria.

Isipin kung ano ang gagawin mo kung ikaw si Haring 
Achas. Sa kabilang panig, nagbabanta ang Asiria na 
sasalakayin ang mga tao mo. Sa iba pang panig, nag-
babanta ang Siria at Israel na sasalakay sila kung hindi 
ka sasanib sa kanila sa paglaban sa Asiria. Si Isaias ay 
nakatira noon sa kaharian ng Juda, at pinapunta siya 
ng Panginoon kay Achas nang may dalang mensahe. 
Ano kaya ang mararamdaman mo kung ikaw si Haring 
Achas at nakatanggap ka ng mensahe mula sa propeta?

UNIT 7: DAY 2

2 Nephi 17–20
Pambungad
Sa 2 Nephi 17–20, itinala ni Nephi na sinikap ni 
Isaias na hikayatin ang hari ng Juda at kanyang mga 
tao na magtiwala sa Panginoon sa halip na makipag- 
alyansa sa mga bansa. Gamit ang halimbawa at 
pagkakahawig—mga simbolo o representasyon na 
nagtuturo at nagpapatotoo sa mga dakilang kato-
tohanan—ipinropesiya ni Isaias ang mga pangya-
yari sa kanyang sariling panahon, ang pagsilang ni 
Jesucristo, at ang pagkalipol ng masasama sa Ikala-
wang Pagparito ng Panginoon.

2 Nephi 17–18
Ang kaharian ni Juda ay pinagpala nang magtiwala sila 
kay Jesucristo
Para matulungan ka sa paghahanda sa lesson ngayon, 
isipin ang pagkakataon na nakaranas ka ng nakaka-
takot na sitwasyon. Naaalala mo pa ba ang unang 
reaksyon mo? Sa iyong pag- aaral ng 2 Nephi 17–18, 
sikaping tukuyin ang payo ni Isaias sa mga nalalagay 
sa mahirap o nakatatakot na sitwasyon.

Sa iyong pag- aaral ng 2 Nephi 17–18, kakailanganin 
mong malaman ang tungkol sa tatlong maliliit na 
bayan ng Siria, Israel, at Juda, gayundin ang mas mala-
king Imperyo ng Asiria, na naghangad na sakupin ang 
maliliit na bansang ito. Rebyuhin ang sumusunod na 
mapa at ang kasamang chart.

Juda

Hari Resin Peka Achas

Kabisera Damasco Samaria Jerusalem

Basahin ang 2 Nephi 17:1–2, at pagkatapos ay tingnan 
ang mapa. Ang ibig sabihin ng “Ang Siria ay nakipag-
sabwatan sa Ephraim” ay bumuo ng alyansa o kasun-
duan ang dalawang bansang ito. Alamin kung sino 
ang sumasalakay kanino. Tandaan na ang tinutukoy 
ng pariraIang “sambahayan ni David” sa talata 2 ay 
tumutukoy kay Achas at sa mga tao ng Juda.

Gusto ng mga kaharian ng Israel at Siria na saku-
pin ang kaharian ng Juda at pwersahin ang Juda na 
makipag- alyansa sa kanila laban sa malakas na Imper-
yo ng Asiria. Nagbabanta ang Asiria na sasakupin 

 1. Basahin ang 2 Nephi 17:3–8, at salungguhitan ang 
mensahe ng Panginoon kay Achas at sa kanyang mga tao, 

na ibinigay sa pamamagitan ni propetang Isaias. (Ang mga kata-
gang “sulong ito na umuusok” sa talata 4 ay tumutukoy sa sulo 
na wala nang ningas, simbolo ng dalawang kahariang ito na 
nalupig at nasakop.) Kunwari ay narinig mo na sinabi ito ni Isaias 
kay Achas. Maya- maya, itinanong ng kaibigan mo kung ano ang 
sinabi ni Isaias. Sumulat ng dalawa o tatlong pangungusap sa 
iyong scripture study journal ng isasagot mo sa iyong kaibigan.

Sinikap ni Isaias na tulungan ang hari at ang kanyang 
mga tao na umasa ng tulong sa Panginoon, sa halip na 
magtiwala sa di- matatag na pagsasanib ng mga bansa.

 2. Sagutin ang mga sumusunod na tanong sa iyong 
scripture study journal:

 a. Bakit mahalaga na lumapit sa Panginoon kapag kailangan 
natin ng tulong sa halip na asahan lamang ang ibang tao na 
tulungan tayo?
 b. Ano ang ilang paraan na maaaring matukso ang mga kaba-
taan na unahin ang kanilang kaugnayan sa ibang tao kaysa sa 
kaugnayan nila sa Ama sa Langit at kay Jesucristo?

Sinabi ng Panginoon na ibibigay niya kay Achas ang 
kaharian ng Juda bilang palatandaan na poprotek-
tahan Niya sila at hindi nila kailangang sumanib sa 
mga bansa. Basahin ang 2 Nephi 17:14 para malaman 
ang palatandaan. Bilugan ang salitang Emmanuel sa 
scripture verse na ito. Isulat sa tabi ng talatang ito ang 
“Mateo 1:22–23.” Basahin ang Mateo 1:22–23 para 
malaman ang kahulugan ng titulong Emmanuel.

Paano makatutulong kay Achas sa pagkakataong ito 
ang palatandaan na may kahulugan na “sumasa atin 
ang Dios”? Paano maaaring maiugnay ang propesi-
yang iyon ni Isaias sa pagsilang ni Jesucristo ilang siglo 
kalaunan?

Para higit pang maunawaan ang palatan-
daan ng pagsilang ng isang bata, pag- 
isipang mabuti ang sumusunod na 
paliwanag ni Elder Jeffrey R. Holland ng 
Korum ng Labindalawang Apostol: “May 
maramihan o magkakatulad na mga 

elemento sa propesiyang ito, na karaniwan sa halos 
lahat ng mga isinulat ni Isaias. Malamang nakatuon 
ang pinakamalapit na kahulugan nito sa asawa ni 
Isaias, isang dalisay at mabuting babae na nagsilang ng 
isang anak na lalaki sa panahong ito [tingnan sa 
2 Nephi 18:3], at ang bata ay magiging isang halimba-
wa at kahalintulad ng higit na dakilang katuparan 
kalaunan ng propesiya na matutupad sa pagsilang ni 
Jesucristo” (Christ and the New Covenant [1997], 79).

Ipinropesiya ni Isaias na bago lumaki ang bata, sasa-
kupin ng Asiria ang mga hukbo ng Israel (Ephraim) 
at Siria (tingnan sa 2 Nephi 17:15–25). Layunin ng 


